
 
 

Ulloq: 16. januaari 2017 

 

 

Inatsisartut suleriaasiat § 37 immikkoortoq 1 naapertorlugu matumuuna Naalakkersuisunut 

apeqqutit imaattut saqqummiuppakka: 

 

1. Qaleralinniarnermi pisarisuukkat tunitsivinnut pinngitsoorani tamanut assigiimmik 

tunineqarsinnaanissaat qanoq naalakkersuisut periarfissarsiuunniarpaat ? 

 

(Jens Immanelsen, Siumut)  

 

 

Tunngavilersuut: 

 

Naluneqanngilaq ukiuni kingullerni qaleralinniarfinni annertuumik aalisakkat allat soorlu saarulliit 

qeeqqallu pisarisoorneqartarmata tunitsivinnulli pisarisuukkat tamatigut tunineqarsinnaaneq ajorput 

suliffissuit kisermaassiviusuni pigaarnermik qaleralinnik taamaallaat pisiortornissaq aalajagiusima-

sarmassuk. 

 

Tamannalu aalisartunut aningaasarsiutissaagaluanik aningaasarsiuteqanngitsoornermik kinguneqar-

tarpoq, aamalu pisuussutinik atorluaalluni tunisassiarineqarsinnaagaluartunik atorluaanngitsoorner-

mik kinguneqartarluni. Pifinni kisermaassilluni tunitsivitsigut ingerlatsiviusuni, ilaatigut piffiit 

ilaannaanni periarfissiisoqartarpoq piffiillu ilanni pisarisuukkanik tunisisoqarsinnaasarani tunitsiviit 

tigusiumasannginnerat pissutigalugu. Tamanna aaqqittariaqartoq isumaqarama apeqqutigaara qanoq 

pigaartumik Royal Greenland A/S-ip tunitsiviini kisermaassiviusuni aaqqiivigineqarniarnersoq.   

 

Soorlu upernavimmi eqqaanilu tunitsiviit eqqarsaatigalugit aalisakkat qaleralinniarnermi pisarisuuk-

kat tamatigut tunineqarsinnaaneq ajorput. 

 

Maanna ukiuni makkunani saarullippassuaqarpoq aalisartut qaleralinniat tamanna iluaqutigisinnaa-

sariaqarpaat. Tamannalu periarfissinniarlugu qanoq naalakkersuisuni suliniuteqarpisi ?  

 

 

 

Apeqquteqaatimma ullut suliffiusut qulit iluanni akineqareersimanissaa kissaatigaara.  


